
DE GALICIA j

INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO,
O 12 DE DECEMBRO DE 2013,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

VICEPRESIDENCIA E CONSELLERIA DA PRESIDENCIA, ADMINISTRACIONS PUBLICAS
E XUSTIZA

= Decreto polo que se dispén que cese Manuel Barros como delegado da Xunta de
Galicia en Montevideo.

CONSELLERIA DE FACENDA

= Decreto polo que se aproba a oferta de emprego publico correspondente a prazas de
persoal funcionario da Administracion da Comunidade Auténoma de Galicia para o
ano 2013.

CONSELLERIA DE MEDIO AMBIENTE, TERRITORIO E INFRAESTRUTURAS

= Decreto polo que se aproba o cambio de titularidade duns treitos das estradas AC-
862, C-646 e da AC-116 a prol do Concello de Ferrol.

ACORDOS

VICEPRESIDENCIA E CONSELLERIA DA PRESIDENCIA, ADMINISTRACIONS PUBLICAS
E XUSTIZA

= Acordo polo que se autoriza a subscricion do convenio de colaboracién entre a
Fundacién EOI, a Axencia Turismo de Galicia e a Axencia de Modernizacién
Tecnoléxica de Galicia para levar a cabo un proxecto para o fomento da innovacién e
a competitividade nas pemes do sector turistico vinculadas ao Camifo de Santiago

“Camino intelixente”, por importe de oitocentos corenta e seis mil euros
(846.000,00 €).

CONSELLERIA DE MEDIO AMBIENTE, TERRITORIO E INFRAESTRUTURAS

Acordo polo que se aproba o Programa de xestion de residuos de construciéon e
demolicién de Galicia 2013-2016.

Acordo polo que se aproba definitivamente a modificacién puntual do proxecto
sectorial do Parque Empresarial de Cee (A Coruna).

CONSELLERIA DE SANIDADE

Acordo polo que se aproba o Plan de ordenacién de recursos humanos dos
laboratorios de salde publica dependentes da Conselleria de Sanidade.

CONSELLERIA DE TRABALLO E BENESTAR

Acordo polo que se autoriza a sinatura dun convenio de colaboracién entre a Xunta
de Galicia, a través da Conselleria de Traballo e Benestar e o Concello da Porqueira,
para a posta en funcionamento dun centro de dia residencial. Importe total:
seiscentos cincuenta e dous mil setecentos trinta e seis euros (652.736,00 euros).

Acordo polo que se autoriza a tramitacion do expediente de gasto relativo a
modificacién e prérroga para o ano 2014 do contrato administrativo de xestién de
servizo publico na modalidade de concesién para a atencién dos menores en réxime
de internamento no centro de reeducacién de menores Monteledo, do cal é titular a
Xunta de Galicia (expediente 59/2010, lote 2), por un importe de dous millédns
novecentos dezaoito mil vinte e cinco euros con trinta e cinco céntimos
(2.918.025,35 euros).

CONSELLERIA DO MEDIO RURAL E DO MAR

Acordo polo que se autoriza a encomenda de xestion & Empresa de Tecnologias y
Servicios Agrarios, S.A. (TRAGSATEC) dos traballos dos programas de sanidade e
producién animal en Galicia durante o ano 2014, por un importe total de sete milléns
douscentos cincuenta e sete mil seiscentos oitenta euros con oitenta e catro
céntimos (7.257.680,84 euros).

FONDO EUROPEO DE

Comunicacion da Xunta de Galicia *t * % DESENVOLVEMENTO REXIONAL
San Caetano, s/n - 15704 Santiago de Compostela « * "Unha maneira de facer Europa”
Tel.: 981 541 238/42/51 - Fax: 981 541 252/41 *t*** FONDO SOCIAL EUROPEO

Correo-e: comunicacion@xunta.es "QEREnistemo T iior
’ ' UNION EUROPEA



Jzallcm

INFORMACION AOS MEDIOS
Consello da Xunta

INFORMES

VICEPRESIDENCIA E CONSELLERIA DA PRESIDENCIA, ADMINISTRACIONS PUBLICAS
E XUSTIZA

= |nforme sobre os resultados dos incentivos & prestaciéon conxunta de servizos polos
concellos.

CONSELLERIA DE ECONOMIA E INDUSTRIA
= Informe sobre as bases reguladoras e convocatoria para 2014 das axudas do Igape

aos proxectos de creaciéon de pemes ou de realizaciéon de investimentos en pemes
promovidas por novos emprendedores, cofinanciados polo Feder.

FONDO EUROPEO DE

Comunicacion da Xunta de Galicia *t * ** DESENVOLVEMENTO REXIONAL
San Caetano, s/n - 15704 Santiago de Compostela « * "Unha maneira de facer Europa”
Tel.: 981 541 238/42/51 - Fax: 981 541 252/41 s eTd FONDO SOCIAL EUROPEO

. . "0 FSE inviste no teu futuro”
Correo-e: comunlcamon@xunta.es

UNION EUROPEA




XUNTA alicia
DE GALICIA j

INFORMACION AOS MEDIOS
Consello da Xunta

O CONSELLO DA XUNTA APROBA O CESAMENTO DE MANUEL BARROS
COMO DELEGADO DA XUNTA EN MONTEVIDEO

O Consello da Xunta aprobou o cesamento do delegado do Goberno galego en
Montevideo, Manuel Barros, que abandona o cargo por peticién propia e por motivos
persoais e profesionais. Ata que se nomee 0 seu sucesor, as suas funciéns seran
delegadas ao seu homoélogo en Bos Aires, Alejandro Lépez Dobarro.

Desde o ano 2009 Manuel Barros estivo ao fronte da delegacién uruguaia da Xunta de
Galicia, onde desenvolveu un importante traballo tanto na atencién & cidadania galega
como no fomento da lingua e da cultura de Galicia, o impulso as relaciéns econémicas
entre Galicia e Uruguai e a cooperacion ao desenvolvemento neste territorio.

Manuel Barros é natural da Estrada, ainda que desde hai mais de 30 anos vive en
Uruguai, onde labrou unha exitosa carreira como empresario e estivo sempre moi
implicado nas actividades da diaspora galega no pais. Precisamente, antes de ser
delegado da Xunta, foi directivo do Centro Galego e do Club Espanol durante dez anos e
do Fogar Espanol durante outros quince.

A XUNTA OFERTA 47 PRAZAS DE EMPREGO PUBLICO NA OEP DE 2013

» A Direccion Xeral de Funcion Publica centra a oferta no reforzo da Axencia Tributaria
de Galicia e en organos especializados da Administracion

= Como minimo un 25% destas prazas corresponderdn & promocion interna e un 7%
resérvanse para persoas con discapacidade

» A OEP de 2013 cumpre coa taxa de reposicion establecida pola Lei de orzamentos
xerais do Estado

» Os postos estdan na sua maioria ocupados provisionalmente por persoal temporal e
dotados orzamentariamente, polo que non suporien un incremento de custos ou
efectivos

O Consello da Xunta de Galicia aprobou hoxe a oferta de emprego publico (OEP) para o
ano 2013, pola que a Administracién autonémica convoca a oposicién 47 prazas no
ambito da Funcién Publica. Como minimo un 25% das prazas corresponderd a
promocion interna. Ademais, con respecto & reserva de prazas para persoas con algun
tipo de discapacidade, o Goberno galego considera necesario e continla apostando por

manter a porcentaxe do 7% das vacantes.

A Lei de orzamentos xerais do Estado para 2013 dispén que durante o presente
exercicio non se procederd no sector publico autondmico & incorporacién de novo
persoal, ainda que exceptla determinados sectores e colectivos de marcado caracter
prioritario ou que afectan o funcionamento dos servizos publicos esenciais, para os
cales a taxa de reposiciéon de efectivos se fixa no 10%.

Neste sentido, a OEP de 2013 cumpre con esta taxa de reposicidon establecida por lei e
concéntrase nos 6rganos especializados da Administraciéon e nos corpos responsables
do control e da loita contra a fraude fiscal da Axencia Tributaria de Galicia, funciéns
encomendadas na Comunidade Auténoma &as escalas superior e técnica de finanzas.

Do total das 47 prazas ofertadas, 15 pertencen ao corpo superior de administraciéon da
Xunta de Galicia (subgrupo A1); 10 ao corpo de xestidn de administraciéon da Xunta de
Galicia (subgrupo A2); 6 4 escala de letrados; 8 & escala superior de finanzas; e outras 8
a escala técnica de finanzas. Tamén se convocara unha praza mediante o proceso

extraordinario de consolidacién de emprego correspondente a escala de topdégrafos do
subgrupo A2 do corpo facultativo de grao medio da Xunta de Galicia.

Contencién de gasto e politica racional de recursos humanos

O Estatuto basico do empregado publico establece que as ofertas de emprego son un
instrumento de planificacién dos recursos humanos disponibles e definen e cuantifican
os efectivos en funcién das necesidades e prioridades derivadas da planificacién xeral
dos recursos humanos.

Neste sentido, as prazas ofertadas estan na sla maioria ocupadas provisionalmente por
persoal temporal e dotadas orzamentariamente, polo que non supén un maior custo para
a Administraciéon autondémica nin un incremento de efectivos, ademais de achegar
estabilidade no emprego e reducir a temporalidade.

Os criterios de asignacion das prazas da OEP 2013 aos corpos e escalas que se inclien
encéntranse condicionados, con caracter xeral, polos ambitos que se consideran
preferentes de acordo coa estratexia de austeridade e de contencién de gasto levada a
cabo polo Executivo galego.

ANEXOS OFERTA DE EMPREGO PUBLICO PARA O ANO 2013

Corpo superior da Administraciéon da Xunta de Galicia (subgrupo A1)............. 15
Corpo de xestién da Administracion da Xunta de Galicia (subgrupo A2)........... 10
Escalas:

Corpo superior da Administraciéon da Xunta de Galicia (subgrupo A1)

N X - - T o T PP 6
- Escala superior de fiNanzas ........cooviiiiiiiiii s 8
Corpo de xestidon da Administracion da Xunta de Galicia (subgrupo A2)

- Escala técnica de fiNANZas....cvvuuniiiiii e 8

PROCESO DE CONSOLIDACION EMPREGO:
Corpo facultativo de grao medio da Xunta de Galicia (subgrupo A2)

O CONSELLO DA XUNTA APROBA O CAMBIO DE TITULARIDADE A PROL DO
CONCELLO DE FERROL DAS ESTRADAS DE CATABOIS E DE CASTELA, NAS
CALES O GOBERNO GALEGO INVESTIU MAIS DE 8 MILLONS DE EUROS

» Esta transferencia estd xustificada porque as vias AC-862, a antiga estrada C-646
e a AC-116, que suman case 5,6 quilometros, adquiriron nestes treitos
caracteristicas de tramo urbano

» A entrega formalizarase no prazo de dous meses seguintes d publicacion do decreto
no Diario Oficial de Galicia (DOG) mediante a sinatura da acta de entrega

» A partir dese momento, o Concello de Ferrol deberd incorporar ao seu Plan de
estradas as vias a que se refire este decreto, asi como facerse cargo do seu
mantemento

» A Xunta acometeu nestas vias unha fonda transformacion urbana para mellorar a
calzada, a sinalizacion, as beirarriuas e os aparcadoiros, e optimizar a rede de
pluviais, de gas e telecomunicacions e a instalacion da nova iluminacion

O Consello da Xunta de Galicia aprobou na sta reunién de hoxe o decreto de cambio de
titularidade a prol do Concello de Ferrol dos treitos que discorren polo nicleo urbano de
Ferrol das estradas de Catabois (a antiga estrada C-646 mais a AC-116) e Castela (AC-
862). Estes tramos, que suman preto de 5,6 quilémetros, estan integrados no nucleo
urbano de Ferrol, e conforman duas rdas do dito municipio con beirarrias en todo o seu
percorrido, edificaciéns e servizos, polo que adquiriron caracteristicas de tramo urbano.

As vias transferidas son as seguintes:

- Ferrol- limite de provincia (AC-862): entre os puntos quilométricos O+ 000 ao
1+580,

- a antiga C-646 (Ortigueira a Ferrol por Cedeira), de 2,97 km de lonxitude

- e a estrada Catabois-Valdovifio (AC-116), do p.q. 0+ 000 ao 1 +030.

A Axencia Galega de Infraestruturas, de acordo co informe emitido polos servizos
competentes, formulou a proposta favorable & transferencia de titularidade.

O expediente tramitouse ao abeiro dos artigos 5 e 54 da Lei de estradas, que establece
gque os cambios de titularidade se aprobaran por decreto da Xunta de Galicia, por
proposta da Conselleria competente en materia de estradas e logo do acordo entre as
administraciéons afectadas.

Compromisos

O Concello de Ferrol debera incorporar ao seu Plan de estradas aquelas a que se refire
este decreto, asi como facerse cargo do seu mantemento. Ademais, correspdondenlle ao
municipio, a partir da formalizacién da entrega, todas as actividades de xestion,

conservacion e explotaciéon da via, asi como o exercicio das funciéns de disciplina viaria
e calquera outra que puidese corresponderlle como nova Administracién titular.

A entrega formalizarase no prazo dos dous meses seguintes a publicaciéon do decreto no
Diario Oficial de Galicia (DOG), mediante a sinatura da acta de entrega.

Melloras executadas

Coémpre lembrar que a Administracion autonémica e a local asinaron un convenio de
colaboracién para levar a cabo obras de mellora da seguridade viaria mediante a
reurbanizacién da AC-862 entre os p.q. 0+000 e 1+580 e a reurbanizaciéon da antiga
estrada C-646 (2,97 km) e da AC-116 en Catabois do p.g. 0+ 000 ata o 1+030.

Grazas a esta colaboraciéon actuouse sobre mais de 5 quilémetros e medio, investindo
mais de 8’1 milldns de euros para mellorar a calzada, a sinalizacién, as beirarrias e os
aparcadoiros. Tamén se optimizaron a rede de pluviais, de gas e telecomunicaciéns e a
iluminaciéon. Esta mellora significou unha transformacién de duas vias urbanas, que son
os principais accesos a cidade departamental tanto desde a Ponte das Pias como desde
a Autoestrada do Atlantico.

Esta actuacion financiada pola Xunta de Galicia tamén implicou pofier & disposicién dos
vecinos e vecinas de Ferrol duas importantes rdas, que precisaban dunha fonda
renovacion urbana, e sobre todo tendo en conta que mais de 10.000 vehiculos
empregan diariamente cada unha destas vias.

Nas seguintes imaxes pddese observar o aspecto antes e despois das obras da estrada
AC-862 no seu p.q. 0+000:

Nas seguintes imaxes, estado anterior e actual da AC-862 & altura do p.q.1 +550:

TURISMO DE GALICIA, A AMTEGA E A EOl COLABORARAN NUN PROXECTO
PARA FOMENTAR A INNOVACION E A COMPETITIVIDADE NAS PEMES DO
SECTOR TURISTICO VINCULADAS AO CAMINO DE SANTIAGO

= O Consello da Xunta aprobou hoxe o acordo polo que se autoriza a subscricién do
convenio de colaboracién para desenvolver o proxecto ‘Camifio intelixente’

» Entre os obxectivos da colaboracion estd a consolidacion do Camifio como referente
de destino turistico intelixente e a posta en marcha dun sistema de xestion, unha
plataforma de informacion turistica de xeorreferenciacion e consulta

» O proxecto pretende consolidar a Ruta Xacobea como destino turistico intelixente,
ofrecer un servizo turistico personalizado e incrementar a fidelizacion dos clientes

A Axencia de Modernizacidon Tecnoléxica da Xunta de Galicia, a Escola de Organizacién
Industrial e mais Turismo de Galicia asinardn un convenio de colaboracién para levar a
cabo un proxecto para o fomento da innovaciéon e a competitividade nas pemes do
sector turistico vinculadas ao Camifio de Santiago ‘Camifio intelixente’. Asi o aprobou
hoxe o Consello da Xunta, que autorizou a subscricién deste acordo.

A colaboraciéon entre a Fundacién EOI, a Amtega e Turismo de Galicia terd por
obxectivo, xa que logo, o desenvolvemento conxunto do proxecto ‘Camino intelixente’.
A finalidade deste proxecto é potenciar e fortalecer as posibilidades do Camifo de
Santiago como referente de destino turistico intelixente. Con el perséguese, asi mesmo,
unha mellora da competitividade das pemes do sector turistico coa posta en marcha dun
sistema de xestién e unha plataforma de informacién turistica de xeorreferenciacién e

consulta.

De igual modo, ponerase en marcha unha interface de actualizaciéon da informacién, asi
como un sistema de xestién da informacidn turistica, unha plataforma para a integracién
de informacién contextual no ambito e mais unha ferramenta avanzada de elaboracion
de rutas turisticas para a promocién das pemes beneficiarias. O obxectivo final destas
ferramentas é conseguir un turismo ‘personalizado’ e a fidelizaciéon dos clientes.

Camifio intelixente

O proxecto desenvolverase de xeito integro en Galicia e a Fundacién EOl comprométese
a desenvolver tarefas de relacion coa autoridade de xestion do programa operativo;
seleccion dun coordinador do proxecto; proposta do plan de proxectos e do plan de
difusién; seleccidn de profesionais especializados para as actividades programadas e
dirixir e executar as actividades, asi como asegurar o cumprimento dos criterios
tecnoléxicos, funcionais e de calidade.

Pola sia banda, a Axencia de Modernizacion Tecnoldxica de Galicia e mais Turismo de
Galicia contribuirdn a elaboracién do plan de proxectos; & elaboracién do plan de

promocién e difusién; & captacidn de empresas beneficiarias e mais a proporcionarlle &

plataforma de xestiéon a informacién turistica precisa, e ao seu mantemento durante
cinco anos.

APROBADO O PROGRAMA DE XESTION DE RESIDUOS DA CONSTRUCION E
DEMOLICION DE GALICIA, CO CAL SE PRETENDE INCREMENTAR A
RECUPERACION DO MATERIAL XERADO POLO SECTOR

» O programa establece como obxectivo que a cantidade de residuos destinados &
reutilizacion, reciclaxe e outras formas de valorizacion se aproxime ao 70% sobre a
cantidade producida

» Na actualidade, Galicia xa xestiona un 62% dos residuos producidos para a sua
valorizacion

» O programa de xestion susténtase en 7 eixes fundamentais, que se resumen en evitar
a xeracion deste tipo de residuos e reutilizar, reciclar e valorizar os xerados, deixando
o depdsito en vertedoiro como derradeira opcion

» No 2012 xerdronse 654.521 toneladas de residuos, e estimase que a dita cifra
diminda un 0,8% en 2013 pero que vaia recuperdandose ata situarse nun 2,5% madis
no ano 2016

O Consello da Xunta aprobou na sua reunién de hoxe o Programa de xestiéon de residuos
da construciéon e demoliciéon de Galicia 2013-2016, no cal se establece como obxectivo
cuantitativo que a cantidade de residuos destinados & preparacién para a reutilizacién, a
reciclaxe e outras formas de valorizacién se aproxime ao 70% sobre a cantidade
producida, obxectivo establecido na norma basica estatal para o ano 2020, acadando
como minimo o 65% no seu d&mbito temporal.

O Programa de xestién de residuos da construciéon e de demolicién (RCD) elaborouse en
coherencia co Programa de prevencion de residuos industriais de Galicia 2013-2016,
aprobado tamén en Consello da Xunta de Galicia este mesmo ano, e susténtase en 7
eixes fundamentais: prevencidn, xestion integral da obra, a valorizacién, aproveitamento
dos materiais recuperados, control e seguimento, formacién e comunicacién, innovacién
e desenvolvemento.

Este novo programa continuara e reforzar as linas de traballo emprendidas polo anterior,
garantindo a prevencidon e xestiéon optimizada dos residuos e cumprindo os preceptos
legais vixentes. Asi, propdn a estratexia que se debera seguir nos vindeiros tres anos en
materia de xestidon destes residuos, de xeito que actualice as metas e consideraciéns do
anterior, avaliando as necesidades e fomentando os obxectivos para acadar a medio
prazo segundo un marco sustentable e asumible para o territorio galego, a través dos
maximos niveis de protecciéon ambiental.

Como obxectivo xeral, o programa establece a necesidade de evitar a xeracidon deste

tipo de residuos e reutilizar, reciclar e valorizar os xerados, deixando o depdsito en
vertedoiro como derradeira opcidn, e sempre e cando se garanta o tratamento previo.

7

Neste sentido, un dos piares bdasicos é optar pola prevencién en orixe, asi como a
xestion axeitada e certificada, para o cal serd preciso definir as implicaciéns e
responsabilidades dos distintos axentes que intervefien nos procesos de xestién, asi
como as medidas e linas de actuacion especificas.

Outra das maximas que establece este programa é atender & organizaciéon do territorio,
de xeito que se garanta a disponibilidade de medios e/ou infraestruturas necesarias para
satisfacer as necesidades actuais e futuras de xestién. Asi mesmo, potenciaranse as
medidas de control que garantan unhas exixencias minimas de rendementos das
instalaciéns e unha correcta clasificaciéon e tratamento.

Conxuntamente coas medidas destinadas a fomentar a reciclaxe de RCD, apdstase pola
saida ao mercado do material recuperado, sempre e cando as areas recicladas cumpran
cos estandares establecidos na normativa de referencia, para o cal se impulsard a
investigacion e a innovacién neste eido, mediante o establecemento de programas
encaminados & determinacién de novos usos para a utilizaciéon destas areas, entendidas
como materiais Utiles para outras finalidades.

Finalmente, fomentarase a formacidon e sensibilizacion de empresas, administraciéons,
xestores e outros axentes implicados.

Estas iniciativas estratéxicas perseguen a implantacion dun modelo de xestién de
residuos mais sustentable e acorde coa xerarquia de xestién marcada a nivel europeo e
nacional.

Eixes de actuaciéon do novo programa

Co fin de cumprir os obxectivos que recolle o novo Programa de residuos da construcion
e demolicién de Galicia, a Conselleria de Medio Ambiente (6rgano impulsor do programa)
establece unha serie de medidas para levar a cabo dentro dos sete eixes de actuacion
en que se sustenta este novo programa e que buscan incidir no fluxo de residuos que
ata o momento estaban a resultar un problema polo seu volume de xeracién.

Asi, os eixes de actuaciéon desenvolveranse do seguinte xeito:

1. A prevencidn: coa potenciacién de boas practicas de xestién de obra tentarase
frear a tendencia que ata agora se vina rexistrando. Asi, introduciranse criterios
que reduzan a xeracién de residuos na fase de concepcién do proxecto técnico da
obra, aplicaranse medidas de prevencién e reutilizacién previstas nos estudos e
nos plans de xestion de residuos en obra e valorarase nos concursos publicos o
uso de materiais reciclados.

2. A xestioén integral da obra: a través do control e seguimento que se poida exercer
sobre as obras de construciéon e demolicién, definiranse as responsabilidades que
levaran a cabo os axentes responsables e que deberdn ser formados e
sensibilizados no labor. Entre as actuaciéns que se desenvolverdn neste ambito
atépase a elaboraciéon e aplicacién de boas practicas nas obras en referencia a
xeracion e xestiéon dos residuos ou o control das obras analizando os seus plans
de tratamento.

3. A valorizacién: grazas a existencia de infraestruturas de tratamento na nosa
Comunidade, poderase optimizar e maximizar a recuperacion dos materiais e a
reducién da vertedura a través do fomento de tratamentos de valorizacion fronte
aos depdsitos en vertedoiros ou os puntos de vertedura incontrolada.

4. O aproveitamento dos materiais recuperados: o aproveitamento e utilizacién dos
materiais recuperados dos RCD é o punto final do seu ciclo de xestién. E por iso,
gue se desenvolveran actuaciéons que garanten a calidade dos materiais, sendo
tarefas necesarias para que resulte efectiva a sla incorporacién ao mercado. En
relacion as areas recicladas fomentarase a sua utilizacién potenciando o uso
destes produtos en licitaciéons de obras publicas ou establecendo uns criterios
minimos de utilizacion de materiais recuperados dentro das obras publicas
galegas.

5. Control e seguimento: medidas como a adecuacién dos sistemas documentais e
de rexistro dos RCD ou o desenvolvemento duns criterios minimos para o seu
axeitado tratamento e valorizacién, asi como establecer un plan de seguimento e
control en consonancia coas autoridades locais, son actuaciéns necesarias en que
deben implicarse as administraciéons locais.

6. Formacién e comunicacidn: este eixe de actuacidén centrarase na formaciéon dos
axentes implicados no desenvolvemento do programa. Os profesionais do sector
(empresas construtoras, colexios profesionais, proxectistas, etc) contaran con
programas de informacién e sensibilizacion e poderan acudir a xuntanzas e
conecer informacién sobre os investimentos destinados & minimizacién e axeitada
xestidon dos residuos. Para os produtores e xestores de residuos editarase unha
guia practica sobre os estudos de xestion de residuos na obra, organizaranse
sesions formativas e difundiranse protocolos para a correcta separaciéon e xestiéon
dos residuos perigosos, ademais de impulsar sesiéns de traballos co fin de
axustar a sua actividade & lexislacion vixente. No campo da Administracion
informarase aos concellos das suas obrigas, formaranse inspectores para que

asuman as funciéns informativas e concienciarase a sociedade de que os RCD
poden ser un recurso con valor.

FONDO EUROPEO DE

Comunicacion da Xunta de Galicia *t * ** DESENVOLVEMENTO REXIONAL
San Caetano, s/n - 15704 Santiago de Compostela « * "Unha maneira de facer Europa”
Tel.: 981 541 238/42/51 - Fax: 981 541 252/41 *t*** FONDO SOCIAL EUROPEO

"0 FSE inviste no teu futuro”

Correo-e: comunlcamon@xunta.es UNION EUROPEA




XUNTA alicia
DE GALICIA j

INFORMACION AOS MEDIOS
Consello da Xunta

7. Innovaciéon e desenvolvemento: co fin de potenciar o uso dos materiais reciclados
en novos ambitos de actuacién, estableceranse vias de investigacién para os
materiais precedentes da reciclaxe de RCD; abriranse asi novas linas de
utilizaciéon. Ademais, fomentarase o desenvolvemento de aplicaciéns con areas
procedentes dos RCD e fomentarase un mercado estable que absorba a totalidade
dos residuos da construcién e demolicién reciclados na nosa Comunidade.

Punto de partida
A Conselleria de Medio Ambiente, Territorio e Infraestruturas realizou unha analise da

situacion da xestién dos residuos da construcién e demolicién en Galicia, da cal se
desprende que en 2012 se xeraron 654.521 toneladas de residuos; estimase que dita
cifra diminda un 0,8% en 2013 pero vaia recuperandose ata se situar nun 2,5 % mais
en 2016. Por provincias a xeraciéon en 2012 foi: A Corufia 245.686 (t), Lugo 130.568
(t), Ourense 76.938 (t) e Pontevedra 201.326 (t).

Prevision da xeraciéon de RCD en Galicia para o periodo 2013-2016

Estimacion 2013 2014 2015 2016
Porcentaxe de variacion -0,8% 0,9% 1,7% 2,5%
Cantidade estimada (t) 649 285 655.128 | 666.266 682.922

A composicion dos RCD en Galicia é a seguinte:

Estimacion da composicion dos RCD de Galicia

Fraccién residuo Porcentaxe
Formigdn, ladrillos, tellas e materiais ceramicos 48,14%
Madeira, vidro e plastico 0,61%
Mesturas bituminosas, alcatran de hulla e outros produtos alcatranados 3,21%
Metais 6,22%
Terras 0,95%
Ma.teriais de illamento e materiais de construcién que contefien 1.32%
amianto

Materiais de construcién a partir de xeso 0,45%
Residuos de construcion e demolicién mesturados 39,09%

Na actualidade valorizase en Galicia o 62% dos residuos xerados, principalmente
mediante a transformacién dos materiais en areas recicladas (43%) e a recuperacion de
metais e plasticos para reciclaxe.

Esta taxa de reciclaxe constitue un excelente punto de partida para poder acadar o reto
fixado pola normativa estatal, ao que contribuiran as 10 instalaciéons de valorizacién de
titularidade publica e as 53 fixas ou mdbiles de xestién privada por parte do medio
centenar de xestores deste tipo de material rexistrados no Sistema de informacién de
residuos de Galicia xestionado pola Conselleria.

Asi pois, o novo programa faise eco do esforzo investidor da Xunta, que conseguiu
dotar Galicia dunha rede de infraestruturas de tratamento acorde coas necesidades que
a sociedade e o sector da construcién demandaban.

Tendo en conta este bo grao de desenvolvemento, os indicadores non pofen de
relevancia a necesidade de implementar un novo plan de infraestruturas.

Malia o anterior, a estrutura territorial e a dispersién da poboacién de Galicia son os
factores mais salientables que condicionan calquera actuacién en materia de
planificacién de residuos, polo que as necesidades de xestiéon dos focos de xeracidon
dispersos deben derivar na busca e implementaciéon de alternativas de xestién &4 marxe
das convencionais representadas polas plantas fixas, polo que se aposta pola utilizacién
de plantas moébbiles ou os almacenamentos intermedios debidamente autorizados que
sirvan como base de transferencia as instalaciéns fixas de tratamento que corresponda.

A aprobacién no Consello da Xunta deste programa constitie unha ferramenta de
planificaciéon do territorio, acorde coa calidade de vida e o desenvolvemento do potencial
produtivo, co que se busca compaxinar a xestiéon dos residuos derivados da actividade
empresarial coa calidade dos valores ambientais.

O CONSELLO DA XUNTA APROBOU A MODIFICACION PUNTUAL DO
PROXECTO SECTORIAL DO PARQUE EMPRESARIAL DE CEE PARA DOTAR O
POLIGONO DUN NOVO ACCESO

» Trdtase dunha promocion da empresa publica SEA, S.L.
» A modificacion do proxecto sectorial permitird dotar o parque empresarial dunha via
madis proxima ao nucleo de poboacion

O parque empresarial da localidade corunesa de Cee, promovido pola empresa publica
Suelo Empresarial del Atlantico S.L. (SEA), contara cun novo acceso viario una vez que
o Consello da Xunta aprobou a modificacién puntual do seu proxecto sectorial.

A modificacién do proxecto permitird crear unha nova via na parte sur do parque
empresarial, o que supora unha via mais préxima ao nucleo urbano e independente do
existente ao norte do ambito, no cal conflien os traficos procedentes da estrada AC-
552 e da via de alta capacidade (VAC) Carballo-Fisterra.

A conexién coa estrada CP-2303 realizase mediante unha glorieta de nova construcién,
que contrible, ademais, a moderar a velocidade do trafico neste tramo da via préximo a
localidade de Cee.

Ademais da conexidén coa estrada, levarase a cabo un tramo de via interior no parque
empresarial, de preto de 300 metros de lonxitude, que permitird a conexidon co sistema
viario interno do parque empresarial.

O proxecto sectorial prevé que SEA, S.L. realice un investimento de 739.700,00 euros
(IVE incluido) para o novo acceso do parque empresarial.

A licitacion da via xa foi autorizada polo Consello de Administracion de SEA, polo que
se vai levar a cabo de forma inmediata, e que estara finalizado antes do remate do ano
que vén.

O PLAN DE ORDENACION DE RECURSOS HUMANOS DOS LABORATORIOS DE
SAUDE PUBLICA DE SANIDADE PERMITIRA UNHA MAIOR EFICIENCIA NA
XESTION A VEZ QUE GARANTE O MANTEMENTO DE TODOS OS POSTOS DE
TRABALLO ACTUAIS

= Trdtase do primeiro plan de ordenacion de recursos humanos da Xunta referido a
postos de traballo de diversas consellerias

= A redistribucion de persoal materializarase a través dun traspaso das prazas afectadas
a outras consellerias da Xunta de Galicia, sempre baixo o principio de voluntariedade

= O Plan conta co voto favorable de todos os sindicatos presentes na Mesa Sectorial de
Funcionarios Publicos

O Executivo galego reunido baixo a presidencia de Nunez Feijoo aprobou o Plan de
ordenacién de recursos humanos dos laboratorios de saldde publica dependentes do
departamento que dirixe Rocio Mosquera Alvarez. Tratase do primeiro plan de
ordenacién de recursos humanos no ambito da Xunta de Galicia referido a postos de
traballo de diversas consellerias (Traballo e Benestar; Medio Rural e do Mar; Medio
Ambiente, Territorio e Infraestruturas; Economia e Industria; e Conselleria de Sanidade).

Sanidade, con base no Decreto 41/2013, do 21 de febreiro, que establece a sua
estrutura organica, reorganizou os servizos dos laboratorios de saude publica existentes
na Coruna, Ourense e Pontevedra creando o Laboratorio de Saude Central de Galicia,
situado en Lugo, que desde o 1 de xaneiro de 2014 pasa a ser o Unico laboratorio
acreditado para realizar as pertinentes analiticas de alimentos, augas e praias. Esta
iniciativa dotara a nosa Comunidade Auténoma dunha nova estrutura funcional e
organizativa da actividade analitica requirida polos programas de seguridade alimentaria
e sanidade ambiental, co que se pretende mellorar a eficiencia na prevencién de riscos
para a saude, xa que a actividade desenvolvida por este laboratorio serd esencial para
garantir o cumprimento das necesidades derivadas da lexislacion vixente, os novos
riscos para a saude e os avances tecnoldéxicos.

O Plan de ordenacién, que ten vixencia desde o 1 de xaneiro de 2014, garante o
mantemento de todos os postos de traballo actuais existentes nos diferentes
laboratorios, ainda que situando os ditos postos de traballo nas unidades en que agora
son mais necesarios, en aplicaciéon do principio de eficacia e eficiencia na xestiéon dos
recursos publicos.

En consecuencia, as necesidades de persoal constatadas noutros departamentos da
Xunta de Galicia, que estdn a demandar profesionais da mesma especializacién que os
existentes nos laboratorios de saude publica, e a garantia de estabilidade dos
funcionarios de carreira e persoal laboral fixo determinan a procedencia de efectuar unha

nova distribucién dos efectivos existentes en centros préximos doutras consellerias,
onde as funcidéns que se realizaran son analogas as desenvolvidas e propias da suUa
especializacion.

Esta redistribucién materializarase a través dun traspaso das prazas afectadas a outras
consellerias da Xunta de Galicia, sempre baixo o principio de voluntariedade deste
persoal, mediante a oferta de destino ao persoal fixo dos extintos laboratorios de saude
publica da Coruna, Ourense e Pontevedra nas Consellerias de Medio Rural e do Mar;
Medio Ambiente, Territorio e Infraestruturas; Traballo e Benestar; e de Economia e
Industria.

Ao mesmo tempo, mantense a taxa de emprego publico, pois os postos ocupados por
funcionariado interino, laboral temporal e laboral indefinido son traspasados ao
Laboratorio de Saude Publica de Galicia sen que se produza amortizacién de prazas nin
cesamento de persoal.

Este plan de ordenacién conta co voto favorable da totalidade das organizaciéns

sindicais con representacion na Mesa Xeral de Negociaciéon dos Funcionarios da Xunta
de Galicia.

BENESTAR PORA EN MARCHA UN NOVO CENTRO DE DIiA DE 34 PRAZAS NA

PORQUEIRA QUE SUPORA UN INVESTIMENTO DE MAIS DE 650.000 EUROS

» O Consello da Xunta deu hoxe o visto e prace & sinatura dun convenio de
colaboracion entre o Concello e o departamento autondomico que se estenderd ata
2015

» O Goberno galego estd tamén a investir 1,7 millons de euros na provincia de Ourense
na construcion dos centros de dia de Leiro, Montederramo, Cualedro e Muirios, con
198 prazas, aos cales hai que engadir outros 1,7 millons de euros do Goberno
central

» En total, a Xunta conta cunhas 9.500 prazas de atencion a maiores en Galicia, unha
cifra que supera en méis dun 36 por cento a que habia en 2009

O Consello da Xunta de Galicia deu hoxe o visto e prace & sinatura dun convenio de

colaboracién entre o concello da Porqueira e a Conselleria de Traballo e Benestar para a

posta en marcha dun novo centro de dia na localidade, de 34 prazas, que supora un

investimento de mais de 650.000 euros ata 2015.

Esta actuaciéon encadrase dentro das accidns incluidas no convenio de colaboracién
especifico entre o Ministerio de Agricultura, Alimentacion e Medio Ambiente e a Xunta
de Galicia para a execucidén, seguimento e avaliacién das acciéns incluidas nos plans de
zona das suas zonas rurais. En concreto, incliese dentro das previstas para a mellora
das estruturas para a protecciéon social no medio rural, na parte do plan de viabilidade de
centros destinados & prestacion de servizos sociais.

O orzamento total sera cofinanciado ao 50 por cento polo Goberno central e pola Xunta
de Galicia e dividirase en tres anualidades, ata 2015, e supord a construcién e o
equipamento dun novo centro de dia de 34 prazas, garantindo o dereito a que os
servizos no medio rural sexan accesibles 4s persoas con discapacidade e 4s persoas
maiores.

Esta actuaciéon inscribese na aposta da Xunta por poner mais e mellores servizos a
disposicién dos galegos e galegas e, especialmente, para aqueles colectivos que mais
atencién precisan, como son os maiores. Asi, por exemplo, a Goberno galego esta
tamén a investir 1,7 milldéns de euros na construcién dos centros de dia de Leiro,
Montederramo, Cualedro e Muinos, con 198 prazas, aos cales hai que engadir outros
1,7 milléns de euros procedentes do Goberno central.

En concreto, na lexislatura anterior incrementaronse nun 15 por cento as prazas

residenciais, ata superar as 6.630, mentres que as prazas de atencién diurna
aumentaron nun 243 por cento, ata as 2.960 actuais.

En total, a Xunta conta con 9.591 prazas de atencién a maiores (centros de dia,

residencias e centros de dia de alzhéimer), unha cifra que supera nun 36,9 por cento a
que habia en 2009.

BENESTAR INVISTE PRETO DE 3 MILLONS DE EUROS NO MANTEMENTO DAS
37 PRAZAS DO CENTRO DE MENORES MONTELEDO DE OURENSE

» O Consello da Xunta aprobou hoxe a prorroga da xestion destas instalacions de
titularidade publica

» O centro estd destinado ao cumprimento de medidas xudiciais en réxime de
internamento

» A Xunta estd a investir mais de 8,7 millons de euros ao ano no mantemento dos
centros de menores destinados ao cumprimento de medidas xudiciais

A Conselleria de Traballo e Benestar investird o préximo ano preto de 3 milléns de euros
no mantemento das 37 prazas do centro de menores Monteledo de Ourense, que esta
destinado ao cumprimento de medidas xudiciais en réxime de internamento. O Consello

da Xunta deu hoxe o visto e prace a esta actuacidon e, en concreto, & prérroga da
xestidon destas instalacions de titularidade publica.

Galicia conta na actualidade, incluindo as 37 prazas de Monteledo, con 125 prazas en
centros para o cumprimento de medidas xudiciais, o que supdn un aumento do 33 por
cento con respecto as prazas que habia en 2009.

Este incremento da resposta 8 demanda para a execucién de medidas xudiciais impostas
polos xulgados de menores para prestar unha atenciéon integral e continuada aos
internados en virtude dunha resolucién xudicial, asi como & aplicacién de programas co
obxecto da sua reinsercién social.

A Xunta de Galicia correspéndelle a execucién das medidas adoptadas polos xuices de
menores, que poden ser de internamento en réxime pechado; semiaberto; aberto;
terapéutico en réxime pechado, semiaberto ou aberto; e permanencia de fin de semana
en centro.

Actualmente, a Xunta de Galicia é titular de catro centros destinados a executar
medidas xudiciais de internamento para os menores infractores, en réxime de
internamento aberto, semiaberto e pechado. Ademais de Monteledo, tamén conta co
centro de Concepcion Arenal na Corufa, Montefiz de Ourense e Avelino Montero de
Pontevedra. Doutra banda, o Goberno galego tamén financia outras 50 prazas de centro
de dia destinadas aos menores infractores aos cales se lles imponen medidas xudiciais
de medio aberto.

Para o mantemento destes catro centros, a Xunta esta a investir este ano 8,7 millons de
euros, unha contia que se incrementara nun 1,7 por cento o préximo ano.

FONDO EUROPEO DE

Comunicacion da Xunta de Galicia *t * % DESENVOLVEMENTO REXIONAL
San Caetano, s/n - 15704 Santiago de Compostela « * "Unha maneira de facer Europa”
Tel.: 981 541 238/42/51 - Fax: 981 541 252/41 *i_*** FONDO SOCIAL EUROPEO

"0 FSE inviste no teu futuro”

Correo-e: comunlcamon@xunta.es UNION EUROPEA



8 XUNTA slic1s
% DE GALICIA e

INFORMACION AOS MEDIOS
Consello da Xunta

Durante as estadias nos centros de menores, perséguese conseguir unha socializacién o
mais axeitada posible do menor e buscase acadar a adquisiciéon de habilidades sociais,

laborais e educativas necesarias para a sua integracidon social con posterioridade a
execucidon da medida xudicial.

A XUNTA DESENVOLVERA EN 2014 DIFERENTES PROGRAMAS DE
ERRADICACION DE ENFERMIDADES DOS ANIMAIS

= [evard a cabo tamén a xestion dos centros de limpeza e desinfeccion dos vehiculos
de transporte de gando por estrada

A Xunta desenvolverd en 2014 diferentes programas de erradicacion de enfermidades
dos animais, asi como a xestién dos centros de limpeza e desinfeccidon dos vehiculos de
transporte de gando por estrada. O Goberno galego destinard a esta finalidade un total
de 7,2 milléns de euros, segundo o aprobado polo Consello da Xunta na sua reunién de
hoxe.

De acordo co aprobado, a Xunta executard diversos traballos relacionados cos
programas de sanidade e produciéon animal, entre eles os diagndsticos e tomas de
mostras correspondentes ao desenvolvemento do Programa nacional de erradicacién de
tuberculose bovina, o Programa nacional de erradicacién da brucelose bovina, o
Programa nacional de erradicaciéon da brucelose ovina e cabria e o Programa nacional de
vixilancia da leucose enzodtica bovina e da perineumonia contaxiosa bovina, asi como o
Plan de vixilancia sanitaria na fauna silvestre.

Ademais, incliense nas actuacidns que se deberan realizar a limpeza e a desinfecciéon
das explotacions gandeiras que realicen baleiros sanitarios, a realizacién da limpeza e
desinfeccion dos vehiculos de transporte de gando nos centros dependentes da
Conselleria, e os labores de apoio aos servizos veterinarios oficiais que sexan necesarios
no caso de alertas sanitarias.

O desenvolvemento dos programas nacionais de Erradicacién ten como finalidade a
cualificacién sanitaria das explotaciéns, segundo o establecido na normativa nacional e
comunitaria, asegurando o mantemento do status sanitario de Galicia e a
comercializacién sen trabas dos produtos de orixe animal.

A XUNTA ACHEGOU ESTE ANO PRETO DE 15 MILLONS DE EUROS EN
AXUDAS A SOLICITUDES DE PROXECTOS COMPARTIDOS

» En sete das vinte ordes que incentivaban as solicitudes compartidas todas as
peticions conxuntas resultaron beneficiarias

» As axudas do Fondo de Compensacion Ambiental beneficiaron o triplo de peticions
conxuntas que de solicitudes en solitario

Neste primeiro ano de incentivo xeneralizado as solicitudes conxuntas de axudas, preto
de 15 millons de euros -o 30% do total do concedido aos concellos mediante
transferencias- foron destinando a proxectos compartidos entre dous ou mais concellos.
Asi o recolle un informe de resultados que o vicepresidente, Alfonso Rueda, presentou
esta manda ao Consello da Xunta.

Este ano o Goberno galego ofreceu incentivos as solicitudes compartidas por varios
concellos en vinte ordes de axudas, relacionadas con asuntos como o fomento do
emprego, reduciéon do abandono escolar, promocién do galego, mellora dos parques
empresariais, inclusién social, promocién da igualdade ou accidéns dirixidas & xuventude,
entre outros.

En sete destas ordes a totalidade das solicitudes conxuntas resultou beneficiaria; é dicir,
a mera presentacion conxunta garantiu o seu éxito. Foi o caso das convocatorias de
axudas para agrupaciéns de voluntarios de proteccién civil, promocién do uso da lingua
galega, reducidn do abandono escolar, equipamento e mellora de locais culturais,
proxectos de prevencién de drogodependencias e condutas adictivas, realizacidon de
actividades dirixidas 4 xuventude e entidades locais enmarcadas no Servizo de
Voluntariado Xuvenil.

Noutras axudas, a porcentaxe de solicitudes conxuntas que resultou beneficiaria dobra
ou triplica a das solicitudes individuais que acadaron o mesmo obxectivo. Asi, nas
axudas do Fondo de Compensacion Ambiental resultaron beneficiarias o 79 por cento
das solicitudes conxuntas, fronte ao 25 por cento das solicitudes individuais. No caso
das axudas para contratar técnicos de orientaciéon laboral resultaron beneficiarias o 88
por cento das solicitudes conxuntas, mentres que as que o fixeron en solitario sé tiveron
éxito no 37 por cento dos casos.

Maxima cobertura dos servizos

Outro dos aspectos analizados no informe é a maximizacién da cobertura dos servizos
grazas a este sistema de axudas. Grazas a isto, a Xunta esta a financiar, por exemplo, o
mantemento de 18 CIM que atenden mulleres de mais de 80 concellos; a organizacién
de 29 obradoiros de emprego para traballadores de 114 concellos; ou a posta en marcha

de 31 proxectos de renovacion das instalacions de iluminacidon publica exterior que
estan a provocar aforro enerxético en mais dun cento de municipios de Galicia.

En definitiva, a posta en marcha en 2013 desta politica de incentivos nas ordes de
axudas acadaron un nivel de colaboracién municipal inédito en Galicia que permite
maximizar o rendemento de cada euro das transferencias da Xunta aos concellos,
asegurando a maior cobertura e o maximo rendemento dos proxectos financiados.

Non obstante, malia o éxito detectado, a Xunta continuara redobrando esforzos para
aumentar a efectividade desta politica no vindeiro ano e ampliar o nimero de concellos
e cidadans que se beneficien dela. Asi, porase o acento na divulgacién destas vantaxes
entre os alcaldes e proporcionaranlles unhas recomendaciéns técnicas para presentar
correctamente as suas solicitudes de axuda.

A XUNTA ACTIVA O PROGRAMA GALICIA EMPRENDE QUE MOBILIZA 10
MILLONS NO IMPULSO A ACTIVIDADE EMPRENDEDORA EN GALICIA

» O programa, que dd continuidade ao ReEmprende, duplica o seu orzamento
achegando apoios de ata o 50% para investimentos de emprendedores, auténomos
ou pemes de ata un ano de actividade

» A través desta lina apoidronse preto de 150 proxectos nos ultimos anos e contribuise
d creacion de méis de 330 postos de traballo

= Os proxectos que se desenvolverdn nas provincias de Lugo e QOurense, e nas
comarcas de Ferrolterra e Costa da Morte acadaran maior intensidade das axudas

A Xunta de Galicia, dentro da suUa estratexia de impulso ao emprendemento, pon en
marcha o programa Galicia Emprende, que mobilizard 10 milléns de euros no
desenvolvemento de preto dun centenar de proxectos impulsados por emprendedores,
auténomos e pemes galegos de ata un ano de actividade.

O programa, que da continuidade ao anterior ReEmprende, duplica este ano o seu
orzamento ata acadar os 3 milldns de euros, nunha clara aposta do Goberno galego polo
emprendemento. Deste modo, as axudas, que parten dun minimo do 15%, chegan a
cubrir ata o 50% dos investimentos subvencionables no caso das pequenas empresas.

Galicia Emprende busca favorecer a creacién de emprego a través da posta en marcha
de novas empresas ou a consolidacién tempera, durante o primeiro ano, de novas
sociedades por parte dos emprendedores galegos.

Neste sentido, compre salientar que, nos Ultimos anos, a través do ReEmprende se
contribuiu & creacién de mais de 330 postos de traballo e ao mantemento de case
medio cento de empregos. Asi mesmo, neste tempo impulsdronse preto de 150
proxectos emprendedores, que supuxeron a concesion de axudas por un importe
préximo aos 5,5 milléns de euros e un investimento inducido de case 17 milléns.

Para esta nova convocatoria, o prazo de presentacién de solicitudes abrese o vindeiro 2
de xaneiro. Os proxectos que se desenvolvan nas provincias de Lugo e Ourense, xunto
cos das comarcas de Ferrolterra e Costa da Morte, terdn prioridade e acadaran maior
intensidade das axudas, ao abeiro dos respectivos plans de dinamizacién.

O programa Galicia Emprende configirase como unha das lifas fundamentais de apoio
econdmico consideradas na Lei de emprendemento e da competitividade econdmica de
Galicia. A través desta norma articilanse diferentes instrumentos financeiros para
impulsar a actividade emprendedora, como o Fondo de Capital Risco Galicia Iniciativas
Emprendedoras, que se suma aos xa disponibles a través de Xesgalicia; a nova lina de
microcréditos; o coinvestimento que acompafa a Rede Galega de Investidores

Particulares ou Business Angels; e o fomento dos instrumentos de créditos habituais nas
entidades financeiras.

